
Në bazë të nenit 1.3 pika d) të Rregullores së UNMIK-ut nr.2001/19 mbi Degën e 
Ekzekutivit të Institucioneve të Përkohshme të Vetëqeverisjes në Kosovë, nenit 6.1  
pika b)  të Ligjit mbi Arsimin Fillor dhe të Mesëm në Kosovë,  Ministria e Arsimit e 
Shkencës dhe e Teknologjisë (MASHT) nxjerr këtë: 
 
 
Neni 1 
Qëllimi 
 
Ky Udhëzim administrativ ka për qëllim të ridefinojë  klasën e pestë  dhe të rregullojë 
organizimin e mësimit në këtë klasë sipas sistemit  të ri arsimor. 
 
Neni 2 
Udhëheqja e klasës së pestë 
 
Klasën e pestë e udhëheq mësuesi i cili e ka përgatitjen profesionale për mësimdhënie   
në shkollë fillore.  
 
Neni 3  
Mësuesi i klasës së parë 
 
Në vitin shkollor 2007/08, klasën e parë do ta udhëheq mësuesi, i cili në vitin shkollor 
2006/07 e ka mbaruar mësimin me klasën  e katërt. 
 



Neni 4 
Kuadri mësimor 
 
 1. Kuadri mësimor për shkollat fillore duhet të pranohet me konkurs. 
 
 2. Konkursi për pranimin e  kuadrit mësimor për shkollë fillore, për vitin shkollor  
     2007/2008, do të shpallet sipas dinamikës së paraparë nga DKA-të, gjatë muajit gusht. 
 
Neni 5 
Mësuesi klasor 
  
Mësues i kualifikuar klasor është kandidati i cili e ka të mbaruar njërën nga profilet 
arsimore në vijim: 
   a)  Fakultetin  e Edukimit, 
   b)  Fakultetin e Mësuesisë, 
   c)  ShLP-  Mësimi klasor, 
   d)  Fakultetin  Filologjik, dega e Pedagogjisë ose 
   e)  Shkollën Normale. 
 
Neni 6 
Mësuesi lëndor 
 
Për lëndët mësimore për të cilat mësuesi klasor nuk është i përgatitur profesionalisht, 
angazhohet mësuesi lëndor i lëndës përkatëse. 
 
Neni 7 
Zëvendësimi i kuadrit 
 
Mësimdhënësit të cilët i plotësojnë kushtet për pensionim dhe ata me kualifikim 
joadekuat , zëvendësohen me kuadër i cili e ka njërin nga kualifikimet sipas nenit 5 të 
këtij Udhëzimi administrativ sipas procedurave ligjore në fuqi. 
 
Neni 8 
Përparësitë 
 
Me rastin e shpalljes së konkursit për mësimin lëndor, në shkollën e mesme të ulët, në 
kushte të barabarta, përparësi pranimi kanë mësimdhënësit lëndor të kualifikuar të cilët 
kanë punuar me klasat e pesta. 
 
Neni 9 
Hyrja në fuqi 
 
Ky Udhëzim administrativ hyn në fuqi ditën e nënshkrimit të tij nga ministri. 
 
_________________ 
Agim Veliu, ministër 


